Upute kako do CIPS BiH osobne iskaznice i zašto?!
Pravo na CIPS BiH osobnu iskaznicu imaju svi koji su bili na popisu stanovništva BiH.
1. Pravo na ovu iskaznicu imaju i djeca BiH državljana rođena nakon 1991. godine.
2. Za CIPS BiH osobnu iskaznicu ne morate se odreći državljanstva niti se odjaviti sa prebivališta iz države sadašnjeg prebivališta ili boravka.
3. Zbog toga  nećete izgubiti bilo kakva stečena prava u toj državi niti vam se mogu uskratiti bilo kakva dalja prava u toj državi.
4. Zbog državljanstva i neke druge države i prebivališta u drugoj državi ne može vam se uskratiti vaše zakonsko pravo na CIPS BiH osobnu iskaznicu.
Najvažnije pitanje nije kako do CIPS BiH osobne iskaznice nego zašto je važno da istu izvade svi koji su 1991. godine bili na popisu stanovništva u Bosni i Hercegovini. Dakle svi mi i naša djeca koja su u međuvremenu rođena, imamo zakonsko pravo na ovu iskaznicu i do nje se dolazi vrlo, vrlo lako.

Stoga je najvažnije pitanje želimo li mi to ili ne i da mi moramo raščistiti sami sa sobom imamo li mi pravo “pljunuti” na ono što su nama naši očevi “namrli” i ostavili da i mi našoj djeci “namremo”. Što je to nama vrednije i svetije od toga što su to  naši preci stekli mukom, znoju i krvlju. Za nas su ovo najvažniji razlozi zbog koji treba izvaditi ovu iskaznicu. To je i obveza, svetinja i zavjet!

ZA OSOBE ROĐENE U BOSNI I HERCEGOVINI
 U mjestu rođenja u opšinskom matičnom uredu izvaditi rodni list i uvjerenje o državljanstvu.
1. Kao dokaz identiteta ovjeriti kod javnog bilježnika ili u opšinskoj upravi prebivališta 1991. godine svoju trenutno važeću osobnu iskaznicu ili putovnicu države sadašnjeg prebivališta.
 Sa ovim dokumentima otići u mjesni MUP prebivališta 1991. godine i na šalteru za osobne dokumente zatražiti izdavanje CIPS osobne iskaznice.  To su osnovni dokumenti, a ukoliko vam bude bio potrebit još koji dokument službenik tog ureda objasniti će vam dalji postupak.

 

Administrativne opšinske pristojbe za izdavanje ovih dokumenata i CIPS osobne iskaznice iznose do najviše 25 KM. Plaćanje je u KM ali svugdje je moguće sve valute zamijeniti za KM.

ZA OSOBE ROĐENE IZVAN BiH,  A  OBA RODITELJA SU BiH DRŽAVLJANI
 

1. U državi  mjesta rođenja u opšinskom matičnom uredu izvaditi rodni list – datum izdavanja ne smije biti stariji od 6 mjeseci.
2. Kao dokaz o identitetu ovjeriti dokumente kao i za rođene u BiH.
3. Sa ova dva dokumenta otići kod opšinskog matičara  u mjestu svog i roditeljskog prebivališta iz 1991. godine  i zatražiti uvjerenje o državljanstvu. Ukoliko mjesto rođenja roditelja nije u mjestu prebivališta potrebno je otići u mjesto rođenja oca i zatražiti tamo uvjerenje o državljanstvu  ili zatražiti upis u knjigu državljana.  Sve upute oko pitanja državljanstva dobiti će te kod tog mjesnog matičara. Dalji postupak je isti kao i kod osoba rođenih u BiH.
ZA OSOBE ROĐENE IZVAN BiH,

A SAMO JE JEDAN RODITELJ BIH DRŽAVLJANIN!!!
Osobe koje su rođene izvan BiH a samo im je jedan roditelj državljanin BiH, te ako do 23. godine  svog života nisu zatražile upis u knjigu državljana BiH po sadašnjem zakonu ne mogu ostvariti pravo na državljanstvo BiH ukoliko 1991. godine nisu imali prebivalište u BiH. Ukoliko su imali prebivalište 1991. godine u BiH isti je postupak kao i za prethodne.
Stoga  je važno da za svoju djecu rođenu izvan BiH zatražite čim prije upis u knjigu državljana!!! 
 

IZ ZAKONSKE REGULATIVE O OSBONIM DOKUMENTIMA  U BiH
ZAKONSKA REGULATIVA JE OBJAVLJENA u : 
· Zakonu o ličnoj karti državljana Bosne i  Hercegovine (“Službeni glasnik BiH” broj 32/01, 16/02, 32/07, 53/07), 

· Pravilniku o obrascu lične karte i podacima sadržanim u ličnoj karti državljana Bosne i Hercegovine (“ Službeni glasnik “, broj 39/02 ). 

· Pravilniku o obrascu zahtjeva za izdavanje i zamjenu lične karte, postupku izdavanja i zamjene lične karte i načinu vođenja evidencija o zahtjevima (“ Službeni glasnik “, broj 39/02 ).
IZGLED LIČNE KARTE: 

Izgled lične karte  

Svaki državljanin stariji od 18 godina, sa prebivalištem u Bosni i Hercegovini dužan  je da ima ličnu kartu izdatu u mjestu prebivališta. Državljanin stariji od 15, a mlađi od 18 godina, može podnijeti zahtjev za izdavanje lične karte. 


Rok za podnošenje zahtjeva za izdavanje lične karte je 60 dana nakon navršenih 18 godina života, ili 60 dana nakon što se stalno nastani u BiH, ako je navršio 18 godina života. 


Lična karta se izdaje državljaninu koji je podnio zahtjev za izdavanje lične karte. 


Ličnu kartu građanin  preuzima lično. 


Zahtjev za izdavanje lične karte podnosi se organizacionim jedinicama koje djeluju u sastavu Ministarstva unutrašnjih poslova Kantona Sarajevo, u čijoj nadležnosti je izdavanje isprava u okviru CIPS projekta, a prema prebivalištu podnosioca zahtjeva, odnosno po mjestu boravišta za raseljena lica. 


Zahtjev se podnosi na niže odštampanom obrascu koji se bez naknade i sa popunjenim ličnim podacima putem računara, dobije na lokaciji CIPS-a gdje se podnosi zahtjev za izdavanje lične karte. 

Podnosiocu zahtjeva se nakon što podnese zahtjev, izdaje potvrda o prijemu zahtjeva  za izdavanje  lične karte  na obrascu  LK-OI-2. 

 PRIMJER POPUNJENOG OBRAZCA: 
Zahtjev za izdavanje/zamjenu lične karte - LK-OI-1 [.pdf/135kb] 
DOKUMENTA POTREBNA ZA IZDAVANJE LIČNE KARTE
Prva lična karta

1. zahtjev – koji dobijete na CIPS lokaciji – bez naknade, 

2. prijava prebivališta – boravišta - koji dobijete na CIPS lokaciji – bez naknade, 

3. izvod iz MKR-ih (ne stariji od šest mjeseci) 

4. uvjerenje o državljanstvu (ne starije od šest mjeseci) 

5. taksa u iznosu od 10,00 KM uplaćena platnim nalogom 

 
 Zamjena lične karte

1. zahtjev – koji dobijete na CIPS lokaciji – bez naknade, 

2. prijava prebivališta – boravišta - koji dobijete na CIPS – lokaciji – bez naknade, 

3. prethodna lična karta 

4. taksa u iznosu od 10,00 KM uplaćena platnim nalogom 
Zamjena lične karte izdate sa rokom važnosti 2. godine – za raseljena lica
1. zahtjev – koji dobijete na CIPS – lokaciji – bez naknade, 

2. prijava prebivališta – boravišta - koju dobijete na CIPS – lokaciji – bez naknade, 

3. prethodna lična karta, 

4. uvjerenja o priznatom statusu raseljenog lica ( ne starije od šest mjeseci ) – uvjerenje se dobija kod nadležnog opšinskog organa Ministarstva za izbjeglice RS-a 

5. taksa u iznosu od 10,00 KM uplaćena platnim nalogom 

 Zamjena lične karte za lica rođena van teritorije Bosne i Hercegovine

1. zahtjev – koji dobijete na CIPS – lokaciji – bez naknade, 

2. prijava prebivališta – boravišta, 

3. prethodna lična karta, 

4. uvjerenje o državljanstvu ( ne starije od šest mjeseci ), 

5. taksa u iznosu od 10,00 KM uplaćena platnim nalogom na jedan od računa: 

Lična karta se mora zamjeniti:
1. ako je istekao rok važenja, 

2. u slučaju promjene prebivališta ( ili boravišta kod raseljenih osoba), 

3. ako je došlo do promjene podataka o imatelju lične karte navedenih u istoj, 

4. ako je podatak u ličnoj karti netačan ili pogrešno upisan 

5. ako je lična karta oštećena ili iz drugih razloga podaci nisu čitljivi u tolikoj mjeri da lična karta ne može služiti svojoj namjeni i 

6. kada je izgled imatelja lične karte toliko izmjenjen da više ne odgovara fotografiji na ličnoj karti.

Građanin koji je izgubio ličnu kartu ili mu je ista ukradena, uništena ili je na bilo koji način ostao bez iste, dužan je da tu činjenicu bez odlaganja prijavi najbližoj policijskoj stanici ili nadležnom organu. 
Ako je građanin izgubio ličnu kartu pored dokumenata koji su potrebni za zamjenu lične karte dužan je priložiti i rješenje Odjeljenja za administraciju kojim se poništava lična karta (izgubljena, uništena i sl.).

 

